
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বিয়ে করা বৌ নিয়ে বাচিস। কোন ঝনঝাট নেই। তুই যা বলিস যা করিস তাই সই। তুই হলি কর্তা। বৌ ছেলেমেয়ে ঝি চাকরের মত তোর কথায় ওঠে বসে। তুই কি বুঝবি ভাই আমার প্রাণের জ্বালা ? তুই কি বুঝবি কেন আমি চিত্রাকে চিরজীবনের সার্থী করে নিতে চেয়েও যাচাই করে দেখতে গিয়েছিলাম, সে আমার চিরজীবনের সার্থী হবার মত মেয়ে কিনা। ভুল করেই গিয়েছিলাম সত্যি। কিন্তু চিত্রাই বা আমাকে এমন ভুল বুঝবে কেন, নিজে ভুল করবে। কেন ? চিত্ৰাও তো দিনের পর দিন আমায় যাচাই করছিল ! আমার ভালবাসা ধোপে টিকবে কিনা, দু'দিন পরে তাকে চেবানো আখের ছোবড়ার মত ত্যাগ করব। কিনা, বুঝতে চাইছিল। মাথা ঘোরা থেমে গিয়ে কষ্টবোধ কেটে গিয়ে নিজেকে প্ৰবোধের তখন অদ্ভুত রকম তাজা মনে হচ্ছিল। তার মত বুদ্ধি আর বোধ শক্তি এজগতে কারো আছে সে ভাবতেও পারছিল না । ঃ তোকে ভালবেসেছিল বলেই যাচাই করতে চেয়েছিল । ঃ সেটাই তো মস্ত ভুল। ভালবাসাব-তবু যাচাই করব, এ ইয়ার্কি চলে না । ভালবাসা খেলার ব্যাপার নয়। দুপক্ষের যাচাই করা আগেই হয়ে যায়, নইলে ভালবাসা জন্মে না । ভালবাসা জন্মাবার পর আর কি যাচাই করা চলে কিসে কি হবে ? সন্তান জন্মাবার পর মা বাবার কি হিসাব করা চলে বাচ্চাটাকে রাখব না ফেলে দেব ? কাণ হোক খোড়া
a

		 এই পাতা শেষ সম্পাদিত হয়েছে ০৮:২৬টার সময়, ৫ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

